
Helstu niðurstöður nemendakönnunar í 6.-10. bekk apríl 2020

Grunnskóli Fjallabyggðar.

Könnunin er liður í sjálfsmati skólans. Hún var lögð fyrir með vefkerfinu Skólapúlsinn og er 

ætlað að fylgjast með og bæta innra starf skólans. Liður í því er að spyrja nemendur í skólanum 

um virkni þeirra í skólanum, líðan og skóla- og bekkjaranda. Könnunin var lögð fyrir í október 

og apríl. Tekið var úrtak nemenda eða 45 nemenda í október og 45 nemenda í apríl. 83 

nemendur svöruðu könnuninni sem er 92,2 % svarhlutfall. Hér eru eingöngu dregnar fram þær 

niðurstöður sem víkja frá meðaltali á landsvísu. Sem viðmiðunarregla er munur uppá 0,5 stig 

ekki mikill munur, munur uppá 1,0 stig telst töluverður munur og munur uppá 1,5 stig og meira 

telst mikill munur. 

Hér eru tilgreind þau atriði sem víkja meira en 0,1 frá meðaltali. 

Það sem vel er gert að mati nemenda í 6.-10. bekk eða könnunin sýnir að er fyrir ofan 

landsmeðaltal: 

 Áhugi á stærðfræði fær einkunnina 5,3 en landsmeðaltal er 5,0, Munurinn er þó 
ekki marktækur. 

 Tíðni eineltis er marktækt lægra en í sambærilegum skólum. Tíðni eineltis mælist 
3,6 % en 12,5% á landsvísu. Munurinn er marktækur. 

 Tíðni hreyfingar 2 í viku eða oftar er meiri en á landsvísu, sá þáttur fær tíðnina 
46,9% en landsmeðaltal er 45,6%. Munurinn er ekki marktækur.

 Samband nemenda við kennara er vel ofan við landsmeðaltal og skorar 5,8 á 
meðan landsmeðaltal er 5,1. Munurinn er upp á 0,7 stig og er marktækur. 

 Tíðni leiðsagnarmats fær mælinguna 5,7 en landsmeðaltal er 5,0. Marktækur 
munur upp á 0,7 stig.

Það sem betur má fara og niðurstöður nemendakönnunar sýna undir landsmeðaltali:

 Ánægja af náttúrufræði fær einkunnina 4,5 en landsmeðaltal er 4,8. Munurinn 
er marktækur. 

 Trú á eigin námsgetu fær einkunnina 4,5 og er landsmeðaltal sambærilegra 
skóla 4,7. Munurinn er ekki marktækur. Hér má sjá framför upp á 0,3 stig frá 
síðasta ári.  

 Sjálfsálit mælist 4,1 en landsmeðaltal er 4,5. Munurinn er marktækur. 
 Vellíðan er aðeins undir landsmeðaltali sambærilegra skóla, fær mælitöluna 4,4 

en á landsvísu er hún 4,6. Munurinn er ekki marktækur. 
 Samsömun við nemendahópinn fær einkunnina 4,7 en á landsvísu er hún 5,0. 

Munurinn er ekki marktækur. 


